<<Պետական Պահպանության Ծառայության Վետերան >> մեդալի
Տեխնիկական բնութագիրը

   Մեդալը բաղկացած է երկու մասից՝ կախիչից և դրան կապօղակով ամրացված խաչաձև  մեդալից: 
   Կախիչը պատրաստվում է թեթև մետաղից և ունի հնգանիստ բազմանկյան ձև, որը պաստառապատված է 24 մմ լայնություն ունեցող նկարին համապատասխան գույներ ունեցող ժապավենով: Կախիչի վերին մասի երկարությունը՝  կենտրոնից մինչև ներքին գագաթը  50 մմ է: Կախիչի հակառակ երեսում ունի ասեղային ամրակ ՝ պարգևատրվածի հագուստին ամրացնելու համար:
   Մեդալը ոսկեզօծ է , պատրաստվում է պղնձի հատուկ համաձուլվածքից  և  ունի  50մմ արտագծած տրամագիծ:  Մեդալի դիմերեսին  պատկերված է   քառաթև  մուգ կապույտ գույնի  էմալով պատված խաչ: Խաչի թևերի միջև ռոմբաձև անկյուններով պատկերներ են, իսկ կենտրոնում սկավառակաձև կլոր պատկերի կենտրոնում պատկերված է  ՊՊԾ արծաթագույն զինանշանը՝ պատված եռագույն էմալներով:   Զինանշանի վերին մասում մեդալի կորին զուգահեռ ուռուցիկ տառերով գրված են  <<ՊԵՏԱԿԱՆ   ՊԱՀՊԱՆՈՒԹՅԱՆ   ԾԱՌԱՅՈՒԹՅՈՒՆ>>  , իսկ ներքևի մասում  ժապավենի մեջ՝ <<ՎԵՏԵՐԱՆ>>  գրվածքները : 
    Մեդալի դարձերեսի կողմում առկա է  << STATE  PROTECTION  SERVICE>>    գրվածքը  և  համապատասխան շրջանակ՝  հերթական համարը դրվագելու համար:
     Մեդալների միանմանությունը ապահովելու համար այն պատրաստվում է հատուկ տեխնոլոգիայով և դրոշմման ճանապարհով:  

